
Creat Coimirce an Ardáin um

Rannpháirtíocht Leanaí
Is áit shábháilte é Ardán um Rannpháirtíochta Leanaí an Aontais inar féidir le leanaí an Aontais a dtuairimí 
a roinnt le lucht déanta cinntí faoi rudaí tábhachtacha a bhfuil tionchar acu ar a saol. Cruthaíodh an 
tArdán i ndlúthchomhar leis an gCoimisiún Eorpach agus is í an Fhoireann Rúnaíochta a bhainistíonn é.

Sa Rúnaíocht, tá daoine ón gcuideachta ‘Inner City Fund Europe’, na heagraíochtaí um chearta leanaí 
‘Save the Children’ agus ‘SOS Children‘s Villages’, an cuideachta ‘Risk and Policy Analysts’, agus na 
saineolaithe Laura Lundy agus Cath Larkins. Úsáidimid an chéad phearsa iolra ós is ag caint ar son na 
rúnaíochta atáimid sa doiciméad seo.

CÉN FÁTH A BHFUIL SÉ TABHACHTACH CREAT COIMIRCE A BHEITH ANN?

Nuair a bhíonn leanaí ag roinnt a gcuid tuairimí nó ag glacadh páirt i ngníomhaíochtaí ar an Ardán, ba 
mhaith linn a bheith cinnte go mbainfidh siad sult as na gníomhaíochtaí agus go mbeidh siad sábháilte. 
D’fhéadfadh fadhbanna a bheith ann amhail bulaíocht, iompar ionsaitheach nó cásanna a bhfuil baol 
ag baint leo. Sin an fáth a bhfuil an Creat Coimirce againn, chun bheith ina threoraí chun a chinntiú go 
bhfanann gach duine, go háirithe leanaí, slán agus go mothaíonn siad go maith agus mar chuid den 
ghrúpa le linn gníomhaíochtaí ar an Ardán.

ÁR NGEALLTANAS

Is é ár ngealltanas spás slán sultmhar a chruthú le haghaidh ár ngníomhaíochtaí ar fad (ar líne agus ar 
an láthair).

Tús áite don tsábháilteacht
Geallaimid an áit seo a choinneáil slán sábháilte 
cuimsitheach le haghaidh gach duine.

Ag breathnú chun cinn
Ón tús ar fad, bímid ag pleanáil chun gach duine 
a choinneáil slán compordach. Nuair a dhéanaimid 
roghanna agus cinntí maidir le pleanáil 
gníomhaíochtaí, bímid ag smaoineamh ar an gcaoi 
chun leanaí agus daoine fásta a choinneáil slán.

Cosaintí breise
Baineann castacht le bheith ar líne, agus mar 
sin geallaimid rudaí breise a dhéanamh, ar nós 
gan ach rudaí atá feiliúnach ó thaobh aoise de 
a thaispeáint agus a cinntiú go labhraíonn gach 
duine ar bhealach slán.

Gach duine san áireamh
Tá gach duine anseo tábhachtach. Smaoinímid 
faoin gcineál mothúcháin a  d’fhéadfadh gach 
cluiche nó caint a spreagadh, ionas go mbeidh am 
maith ag gach duine.

Ní cheadaítear drochrudaí
Táimid ansoiléir faoi sin  - ní cheadaítear focail 
ghránna, ná aon rud a  ghoillfeadh ar dhuine 
eile. Tá sábháilteacht agus folláine gach 
duine antábhachtach.

Meas agus Sábháilteacht
Ní mór do gach duine anseo caitheamh go maith 
lena chéile, éisteacht leis an méid atá le rá ag 
daoine eile agus déanamh cinnte go bhfuil gach 
duine sábháilte. Má tá rud ann nach bhfuil i gceart, 
táimid anseo le cabhrú leat.

Cabhair sciobtha
Má bhíonn fadhb ann, tugann ár bhfoireann 
aghaidh uirthi láithreach. Glacaimid leis go dáiríre 
agus déanaimid cinnte go bhfaighidh gach duine 
an chabhair atá uathu

SÁBHÁILTEACHT LEANAÍ - CÉARD IS BRÍ LÉI AGUS CÉN CHAOI A MBAINIMID AMACH Í

Creidimid go bhfuil cosaint ag dul le gach páiste faoi bhun 18 mbliana, gan beann ar cé hiad. Aois, inscne, 
cumas, cultúr, cineál, reiligiún, nó féiniúlacht - is cuma fúthu. Is éard atá i gceist déanamh cinnte nach 
bhfuil aon duine fágtha amach nó fágtha ar lár.

FOCAIL MÍNITHE DUIT

Chun rudaí a choinneáil soiléir, tá roinnt focal in úsáid againn ar mhaith linn go dtuigfidh gach duine iad:

Ciapadh Nuair a chuireann iompar dhuine i leith rudaí ar nós inscne nó cineál míshuaimhneas ar 
dhaoine eile.

Ciníochas Bheith ag plé le daoine go héagórach mar gheall ar a  ndath craicinn, a  gcultúr nó 
a náit dúchais.

Idirdhealú Caitheamh go héagothrom le daoine mar gheall ar rudaí ar nós aois, inscne nó míchumas.
Bulaíocht Bheith suarach in aon turas, ag iarraidh goilleadh ar dhuine nó é a náiriú.

Míúsáid Leanaí Rud a dhéanamh a ghortaíonn nó a dhéanann dochar do pháiste, ar nós míúsáid fhisiciúil 
nó faillí.

Ionradh ar 
Phríobháideachas Ag cur isteach ar shaol pearsanta gan chúis mhaith.

Míúsáid 
Mhothúchánach Goilleadh ar dhuine in aon turas, déanamh go gcaillfidh siad misneach iontu féin.

Faillí a dhéanamh Gan aire cheart a thabhairt do dhuine, ar nós gan a dóthain bia a thabhairt dóibh nó iad 
a fhágáil leo féin nuair a bhíonn cabhair ag teastáil uathu.

Teacht i dtír ar 
Leanaí

Iallach a chur ar pháiste rudaí a dhéanamh nár cheart dóibh a dhéanamh, ar nós a bheith 
ag obair go ródhian nó a bheith páirteach i rud contúirteach, nó iad a chur á ndéanamh 
trí chleasaíocht.

Saothar leanaí Páistí a chur ag obair nach bhfuil sábháilte nó a chuireann bac orthu freastal ar scoil.

RÓIL AGUS FREAGRACHTAÍ

Tá an fhoireann Rúnaíochta anseo chun cabhrú le gach duine a choinneáil slán. Déanaimid cinnte go 
bhfuil gach rud a dhéanann an tArdán sábháilte le haghaidh páistí agus daoine fásta araon. Is é an cúram 
atá orainn bheith ag faire amach do rioscaí féideartha, éisteacht le duine má tá imní orthu, agus cabhrú 
le gach duine ionas go mothóidh siad sábháilte agus mar chuid den ghrúpa.

Céard a dhéanann Oifigigh um Chosaint Leanaí?
•	 Cabhraíonn siad le gníomhaíochtaí sábháilte 

a phleanáil le haghaidh páistí.
•	 Coinníonn siad súil ar fhadhbanna nó ábhair imní 

faoin tsábháilteacht.
•	 Éisteann siad má tá gearán ag duine nó mura 

mhothaíonn duine sábháilte.
•	 Oibríonn siad le daoine eile chun fadhbanna 

sábháilteachta a réiteach.
•	 Déanann siad cinnte go bhfuil na rialacha 

sábháilteachta ar eolas ag gach duine.
•	 Taispeánann siad do dhaoine cén chaoi le 

labhairt amach má mhothaítear go bhfuil rud 
mícheart ann.

Céard a dhéanann Oifigigh um 
Chumhachtú Leanaí?
•	 Seiceálann siad go bhfuil gníomhaíochtaí atá 

i ngiorracht duit—ar nós agallamh nó cainteanna 
grúpa—sábháilte.

•	 Déanann siad cinnte go bhfuil gach rud sábháilte 
sula nglacann páistí páirt ann.

•	 Iarrann siad cead ó thuismitheoirí sula nglacann 
páistí páirt ann.

•	 Deir siad le daoine fásta iontaofa mura bhfuil rud 
i gceart.

•	 Foghlaimíonn siad na rialacha áitiúla chun cuidiú le 
gach duine a choinneáil slán.

•	 Roinneann siad nuashonraithe faoi ghníomhaíochtaí 
an Ardáin leis an gcuid eile den fhoireann.

•	 Déanann siad cinnte go bhfuil a fhios ag gach duine 
cén chaoi le labhairt amach nuair a thiteann aon rud 
amach agus cén chaoi le fanacht sona sábháilte.

AN MÉID A DHÉANAIMID CHUN LEANAÍ A CHOINNEÁIL SÁBHÁILTE

Plean le haghaidh Sábháilteachta
Cabhraíonn gach duine ar ár nArdán rudaí a choinneáil sábháilte. Roinnimid eolas faoin mbealach 
is fearr le hábhair imní a láimhseáil.

Cuir oiliúint ar gach duine
Múinimid gach duine ar an Ardán cén chaoi le fanacht slán agus na cloí leis na rialacha.

Gníomhaíochtaí taitneamhacha atá sábháilte I gCÓNAÍ
Pleanálaimid gníomhaíochtaí agus an tsábháilteacht san áireamh, ionas go mbeidh gach duine 
in ann spraoi a bheith acu gan imní.

Seiceáil agus cuir ina cheart
Gníomhaíonn ár bhfoireann go sciobtha nuair a  thuairiscítear cúiseanna imní. Réitímid 
fadhbanna go sciobtha chun a dhéanamh cinnte go bhfuil tú ceart go leor agus go bhfuil ár 
nArdán níos sábháilte.

Déan cinneadh go sábháilte
Roimh gach gníomhaíocht, iarraimid cead ó pháistí agus óna dtuismitheoirí. Ba cheart go 
naontódh gach duine a bheith sábháilte.

CONAS TUAIRISCIÚ

Roinn an rud atá ag cur imní ort
Labhair le hOifigigh um Chosaint Leanaí, le 
hOifigigh um Chumhachtú Leanaí, nó le haon duine 
ar fhoireann na Rúnaíochta faoi ábhair imní.

Coinneofar faoi iontaoibh é
Tá na tuairiscí ar fad príobháideach. Ní roinnimid 
ach an méid is gá leis na daoine cearta chun an 
fhadhb a réiteach.

An tSaincheist a réiteach
Nuair atá cúis imní ann, seiceálaimid go maith é, 
aimsímid réitigh agus coinnímid gach duine ar an 
eolas. Coinníonn sé sin rudaí cothrom soiléir.

Is féidir leat ríomhphost a  chur chuig 
cppsafeguarding@icf.com.

CÓD IOMPAIR LE HAGHAIDH ÁR NGNÍOMHAÍOCHTAÍ

Chun a dhéanamh cinnte go mbainfidh gach duine taitneamh as gníomhaíochtaí an Ardáin agus go 
mothóidh siad sábháilte lena linn, seo na rudaí ar cheart do pháistí agus daoine fásta a dhéanamh:

•	 Caith le daoine eile ar an gcaoi chéanna ar 
mhaith leat go gcaithfí leatsa. Déan cinnte 
go bhfuil an méid atá á  rá agat measúil 
agus cineálta.

•	 Déan cinnte go néisteann tú agus go dtugann 
tú spás do gach duine páirt a  ghlacadh go 
comhionann. Ba cheart go mothódh gach 
duine go bhfuil fáilte rompu agus go bhfuil 
meas ag daoine eile orthu, gan beann ar a gcuid 
dearcthaí, tuairimí nó a gcúlra.

•	 Labhair go mall agus go soiléir ionas go 
dtuigfidh gach duine. Cuimhnigh go dtagann 
daoine ó  thíortha éagsúla agus go bhfuil 
teangacha éagsúla acu. Tá sé ceart go leor 
eolas tábhachtach a rá arís.

•	 Éadaí cuí a chaitheamh ar bhealach a chuireann 
ar do chompord thú.

•	 Fan i dteagmháil le do ghrúpa agus abair le 
duine éigin cá bhfuil tú le linn gníomhaíochtaí 
ar an láthair.

•	 Cosain an comhshaol agus coinnigh ár 
dtimpeallacht glan. Cabhraigh linn na hionaid 
a choinneáil glan. Bailigh do chuid bruscair 
agus léirigh meas ar an ionad, ar an óstán agus 
ar na háiteanna eile a úsáidimid le haghaidh 
gníomhaíochtaí Ardáin.

•	 Smaoinigh faoin méid a  phostálann tú ar 
na meáin shóisialta. Nuair a  phostáiltear 
rud, fanann sé ansin go deo. Cuimhnigh gan 
grianghraf a  thógáil agus gan daoine eile 
a thaifeadadh gan cead uathu.

•	 Ní cheadaítear alcól ná substaintí dochracha 
aindleathacha eile.

•	 Nuair is mian leat ceist a chur, cuir an cheist.

•	 Bí ionat féin! Bain sult as! Cuir aithne ar 
chairde nua!

mailto:cppsafeguarding@icf.com

RUDAÍ LE DÉANAMH RUDAÍ NÁR CHEART A DHÉANAMH:

Léirigh dea-iompar go ndéana daoine 
eile amhlaidh.

Ná déan beag is fiú ná neamhaird de rioscaí.

Caith go measúil le daoine eile. Níor cheart duit aon rud a dhéanamh a chuireann 
míshuaimhneas ort.

Abair linn faoi aon rud a chuireann isteach ort. Níor cheart d’aon duine daoine eile a ghortú ná 
bagairt orthu.

Bí ag caint go hoscailte agus glac páirt 
i ngníomhaíochtaí.

Ní cheadaítear teachtaireachtaí príobháideacha 
gan chead ó na daoine a bhfaighidh iad.

Bí oscailte macánta le gach duine agus ná fág 
aon duine ar lár.

Ní cheadaítear focail ná gothaí atá drochbhéasach 
ná gránna.

Labhair ar bhealach ar féidir le gach duine 
a thuiscint.

Ní cheadaítear alcól ná ábhair dhochracha.

Bí soiléir faoin méid atá ar siúl againn le chéile.

Labhair le daoine eile faoina bhfreagracht maidir 
le sábháilteacht.

.ní cheadaítear teagmháil fhisiciúil ná gníomh 
fisiciúil ach amháin má tá gá leo chun thú 
a choinneáil slán

Abair linn i gcónaí má chuireann aon rud imní ort. Ní chuirimid thú i gcás baolach in am ar bith.


